
«ԳՅՈՒԿՈՆԴ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ԲԱԺՆԵՄԱՍԸ ՄԱՍՆԱՎՈՐԵՑՆԵԼՈՒ ՄԱՍԻՆ
 Հիմք ընդունելով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 14-րդ և 16-րդ հոդվածները, «Պետական գույքի մասնավորեցման 2017-2020 թվականների ծրագրի մասին» ՀՀ օրենքի 1-ին հավելվածով հաստատված ցանկի 42-րդ կետը, ինչպես նաև Հայաստանի Հանրապետության կառավարության 2017 թվականի փետրվարի 9-ի թիվ 101-Ն որոշմամբ հաստատված կարգի 11-րդ կետը՝ Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) 699,487.4 հազ. դրամ գնահատված ակտիվներ ունեցող «Գյուկոնդ» բաց բաժնետիրական ընկերության (այսուհետ` Ընկերություն), որի կանոնադրական կապիտալը կազմում է 46,770.0 հազ. դրամ (գտնվելու վայրը` ՀՀ Շիրակի մարզ, ք. Գյումրի, Խանջյան 1) 30.019243 տոկոս պետական բաժնեմասը (1404 հատ, յուրաքանչյուրը 10,000.0 դրամ անվանական արժեքով)  մասնավորեցնել դասական աճուրդով:

2. Սահմանել` Ընկերության պետական բաժնեմասի Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով 2020 թվականի հունիսի 26-ի դրությամբ գնահատված արժեքը 176,074.09 հազ. դրամ, իսկ աճուրդի մեկնար​կային գինը, գնահատված արժեքի 75 տոկոսը՝ 132,055.57 հազ. դրամ։ 
3. Սահմանել, որ Ընկերության գնահատված պարտավորությունները 2020 թվականի ապրիլի 1-ի դրությամբ կազմել են 112,950.0 հազ. դրամ, այդ թվում՝

1) երկարաժամկետ բանկային վարկեր և փոխառություններ՝ 90,460.0 հազ. դրամ.

2) հետաձգված հարկային պարտավորություններ՝ 21,456.0 հազ.դրամ.

3) կրեդիտորական պարտքեր գնումների գծով՝ 959.0 հազ.դրամ.

4) կարճաժամկետ կրեդիտորական պարտքեր ՀՀ պետական բյուջեին՝ 7.0 հազ. դրամ.

5) կրեդիտորական պարտքեր աշխատավարձի և աշխատողների այլ կարճաժամկետ հատուցումների գծով 68.0 հազ. դրամ: 
4. Ընկերության պարտավորությունները 2021թ. մարտի 1-ի դրությամբ կազմել են 121,270.հազ.դրամ, այդ թվում՝

1) երկարաժամկետ բանկային վարկեր և փոխառություններ՝ 99,291.0 հազ. դրամ.

2) հետաձգված հարկային պարտավորություններ՝ 21,456.0 հազ.դրամ.

3) առևտրական կրեդիտորական պարտքեր՝ 466.0 հազ.դրամ.

4) կարճաժամկետ կրեդիտորական պարտք ՀՀ պետական բյուջեին՝ 6.0 հազ. դրամ.

5) պարտավորություններ անձնակազմին աշխատանքի վարձատրության գծով՝ 51.0 հազ. դրամ: 
5. Կոմիտեի նախագահին՝ 
1) աճուրդը կազմակերպել և անցկացնել սույն որոշումն ուժի մեջ մտնելուց հետո մեկամսյա ժամկետում՝ Հայաստանի Հանրապետության օրենսդրությամբ սահմանված կարգով.
2) Ընկերության պետական սեփականություն հանդիսացող բաժնեմասը գնահատված արժեքի 75 տոկոսի չափով՝ 132,055.57 հազ. դրամ արժեքով մասնավորեցումն աճուրդով չկայանալու դեպքում 15 օր հետո Ընկերության պետական սեփականություն հանդիսացող բաժնեմասը ներկայացնել մասնավորեցման դասական աճուրդով՝ մեկնարկային գին սահմանելով գնահատված արժեքի 50 տոկոսը՝ 88,037.04 հազ.դրամ. 
3) աճուրդի անցկացման օրվանից առնվազն 15 օր առաջ մամուլում կամ զանգվածային լրատվության այլ միջոցներով հրապարակել, ինչպես նաև www.azdarar.am կայքում տեղադրել ընդհանուր տեղեկություններ գույքի, աճուրդների անցկացման պայմանների, ժամկետների, աճուրդների մասնակիցներին ներկայացվող պահանջների մասին.
4) աճուրդի հաղթողի (այսուհետ` գնորդ) կողմից առաջարկված գնի, պետական բաժնեմասի արժեքի որոշման համար նախատեսված՝ 1,227.6 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է՝ 
ա. իր միջոցների հաշվին վճարել պայմա​նագրի կնքման, ինչպես նաև ընկերության արժեթղթերի (բաժնետոմսերի) ռեեստրի վարման և պահառության դիմաց վճարումները, 

բ. բաժնետոմսերի սեփականատերերի փոփոխության վերաբերյալ համապատասխան գրան​ցում կատարել բաժնետոմսերի ռեեստրը վարող մասնագիտացված կազմակերպությունում։
6. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ։ Հաղթող մասնակցի կողմից աճուրդի արդյունքների արձանագրությունը չստորագրելու, սահմանված ժամկետում հետագա վճարումները չկատարելու և (կամ) պայմանագիր չկնքելու դեպքերում աճուրդի մասնակցության նախավճարը չի վերադարձվում և այն ուղղվում է Հայաստանի Հանրապետության պետական բյուջե:

7. Սահմանել, որ գնորդը գույքի վաճառքի գումարը վճարում է աճուրդի արդյունքների ամփոփման մասին արձանագրությունը ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` համապատասխան համայնքի ֆոնդային բյուջե, ըստ գույքի գտնվելու վայրի:

«ԳՅՈՒԿՈՆԴ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ԲԱԺՆԵՄԱՍԸ ՄԱՍՆԱՎՈՐԵՑՆԵԼՈՒ ՄԱՍԻՆ

 ՀՀ կառավարության որոշման նախագծի հիմնավորում

	1
	Անհրաժեշտությունը

	
	«Գյուկոնդ» ԲԲԸ-ի (այսուհետ՝ Ընկերություն) 30.019243 տոկոս պետական սեփականություն հանդիսացող բաժնեմասն ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում և ենթակա են մասնավորեցման «Պետական գույքի մասնավորեցման (սեփականաշնորհման) մասին» ՀՀ օրենքի համաձայն: 

	2
	 Ընթացիկ իրավիճակը և խնդիրները

	
	Ընկերությունը հանդիսացել է ոչ պետական կազմակերպություն (100 տոկոս մասնավոր)։ Ընկերության բաժնետերերը 11.07.2008թ. և 14.08.2008թ. ՀՀ ֆինանսների նախարարության հետ կնքել են բաժնետոմսերի նվիրատվության պայմանագիր, որի համաձայն Ընկերության 30.019243 տոկոս բաժնետոմսերը փոխանցվել են ՀՀ ֆինանսների նախարարությանը։
ՀՀ կառավարության 2010 թվականի ապրիլի 29-ի թիվ 474-Ն որոշման 10-րդ կետի համաձայն «Գյուկոնդ» ԲԲԸ-ի 30.019243% պետական սեփականություն հանդիսացող բաժնեմասի տնօրինման լիազորությունը 02.02.2018թ. հանձնման-ընդունման ակտով ՀՀ ֆինանսների նախարարությունից վերապահվել է պետական գույքի կառավարման կոմիտեին:

Ընկերության իրավաբանական հասցեն է՝ ՀՀ Շիրակի մարզ, ք. Գյումրի, Խանջյան 1: 
Ընկերության կանոնադրական կապիտալը 46,770.0 հազ. դրամ է։
Ընկերության գործունեության ոլորտն է եղել լուսավորման սարքերի արտադրություն:

Ընկերությունը սկսած 2008թ. գործունեություն չի իրականացնում:
Ընկերությունում հաշվառվում է մեկ հաստիք՝ տնօրեն:

«Գյուկոնդ» ԲԲԸ-ի շենք-շինությունների մակերեսը կազմում է՝ 12 677,83 ք/մ, իսկ զբաղեցրած հողատարածքը՝ 4,78 հա:
 Ընկերության գնահատված պարտավորությունները 2020 թվականի ապրիլի 1-ի դրությամբ կազմել են 112,950.0 հազ. դրամ, այդ թվում՝

1) երկարաժամկետ բանկային վարկեր և փոխառություններ՝ 90,460.0 հազ. դրամ.

2) հետաձգված հարկային պարտավորություններ՝ 21,456.0 հազ.դրամ.

3) կրեդիտորական պարտքեր գնումների գծով՝ 959.0 հազ.դրամ.

4) կարճաժամկետ կրեդիտորական պարտքեր ՀՀ պետական բյուջեին՝ 7.0 հազ. դրամ.

5) կրեդիտորական պարտքեր աշխատավարձի և աշխատողների այլ կարճաժամկետ հատուցումների գծով 68.0 հազ. դրամ: 
 Ընկերության պարտավորությունները 2021թ. մարտի 1-ի դրությամբ կազմել են 121,270.հազ.դրամ, այդ թվում՝

1) երկարաժամկետ բանկային վարկեր և փոխառություններ՝ 99,291.0 հազ. դրամ.

2) հետաձգված հարկային պարտավորություններ՝ 21,456.0 հազ.դրամ.

3) առևտրական կրեդիտորական պարտքեր՝ 466.0 հազ.դրամ.

4) կարճաժամկետ կրեդիտորական պարտք ՀՀ պետական բյուջեին՝ 6.0 հազ. դրամ.

5) պարտավորություններ անձնակազմին աշխատանքի վարձատրության գծով՝ 51.0 հազ. դրամ: 
Համաձայն «Բաժնետիրական ընկերությունների մասին» ՀՀ օրենքի՝ բաց բաժնետիրական ընկերության բաժնետերերն իրավունք ունեն օտարել իրենց պատկանող բաժնետոմսերն առանց մյուս բաժնետերերի համաձայնության:
ՀՀ կառավարության 2017 թվականի փետրվարի 9-ի թիվ 101-Ն որոշմամբ հաստատված կարգի 11-րդ կետի համաձայն՝ կազմակերպության բաժնետոմսերը (բաժնեմասը) մասնավորեցվում են աճուրդով, եթե կազմակերպությունը բաց բաժնետիրական ընկերություն է։
Ընկերության պետական բաժնեմասը ՀՀ կառավարության 03.12.2020թ. թիվ 1930-Ա որոշմամբ ներկայացվել է մասնավորեցման 2 դասական աճուրդով։ Աճուրդները չեն կայացել՝ հայտ չլինելու պատճառով։

Հաշվի առնելով, որ Ընկերության 30.019243 տոկոս պետական բաժնեմասի դասական աճուրդով մասնավորեցումը գնահատված  արժեքով (100%) չի կայացել՝ նախագծով առաջարկվում է 30.019243 տոկոս պետական բաժնեմասը ներկայացնել մասնավորեցման` դասական աճուրդով՝ բաժնեմասի վաճառքի մեկնարկային գին սահմանել գնահատված արժեքի 75 տոկոսը՝ 132,055.57 հազ. դրամ, աճուրդը չկայանալու դեպքում 15 օր հետո Ընկերության պետական սեփականություն հանդիսացող բաժնեմասը ներկայացնել մասնավորեցման դասական աճուրդով՝ մեկնարկային գին սահմանելով գնահատված արժեքի 50 տոկոսը՝ 88,037.04 հազ.դրամ.


	3
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4 Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	1
	«Պետական գույք մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Գյուկոնդ» ԲԲԸ-ի պետական բաժնեմասի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:

	2
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության կազմակերպմանը:

	3
	Նախագծի մշակման գործընթացում ներգրավված ինստիտուտները և անձիք

	
	    Նախագիծը մշակվել է ՀՀ տարածքային կառավարման և ենթակառուցվածքների  նախարարության Պետական գույքի կառավարման կոմիտեի կողմից:
Համաձայնեցվել է ՀՀ ֆինանսների և ՀՀ արդարադատության նախարարությունների հետ։

	4
	Ակնկալվող արդյունքը

	
	Ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	3
	----------------------------------------------------------------------------------------------------------

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7
	Հասարակության մասնակցությունը նախագծմանը և/կամ քննարկումներին

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	 1. ՀՀ ֆինանսների նախարարություն
	18.03.2021թ.

	
	N 01/11-1/3783-2021

	ՀՀ ֆինանսների նախարարությունն ուսումնասիրել է ««Գյուկոնդ» բաց բաժնետիրական ընկերության պետական բաժնեմասը մասնավորեցնելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	 
	Ընդունվել է։

	 2. Արդարադատության նախարարություն
	06.04.2021թ.

	
	N 01/27.1/8360-2021

	 ««Գյուկոնդ» բաց բաժնետիրական ընկերության պետական բաժնեմասը մասնավորեցնելու մասին» Հայաստանի Հանրապետության կառավարության որոշման նախագիծի վերաբերյալ դիտողություններ և առաջարկություններ չկան:
	                       Ընդունվել է։

	3. ՀՀ վարչապետի աշխատակազմի իրավաբանական վարչություն
	12.04.2021թ.

	
	N 02/16.3/10898-2021

	 Նախագծում նշված չէ «Գյուկոնդ» ԲԲԸ-ի կանոնադրական կապիտալի չափը։  
	                       Ընդունվել է։

Նախագծում կատարվել է լրացում։




